
PJESA E PARE



6 Fatos Kongoli

Bolero né vilén e pleqve



%r mesdités, kryeinfermierja mé tha

se duhej té paraqitesha te shefi i pavijonit.
Véshtrimit tim pyetés ajo iu pérgjigj me njé
ngritje t€ supeve dhe mé braktisi né mes té
korridorit, me urdhrin qé té lija cdo puné, té
shkoja atje ku mé kérkonin.

Zyra e shefit té pavijonit, njéherazi dhomé
vizitash e tij, ndodhej né skajin e kundért té
klinikés, pértej njé pareti me dyer xhami mat,
né fund té korridorit. Pér t'u futur te shefi,
duhej té kaloje njé paradhomé, ku vigjilonte
njé bionde me emrin dyrrokésh Eda, aférsisht
moshatare me mua: rreth té tridhjetave. Nga
personeli kjo njihej me nofkén Sharon Stoun.
Nuk e kuptoja pse e mbiquanin késhtu, midis
saj dhe vedetés sé famshme nuk kishte ndonjé

ngjashmeéri. Pér kété arsye, sa heré pérballesha
me té e shihja vémendshém, té gjeja
ngjashmériné. Por mé& shumeé pér njé arsye jo
aq asnjanése: mé pélgente ta shihja. Mé
pélgente edhe parfumi gé clironte trupi i saj.
“Njé parfum i shtrenjté parisian”, thoshin
infermieret.

Para derés sé€ mbyllur té studios sé shefit
gjendeshin nja pesé-gjashté veté, burra e gra.
Kur iu afrova, ata mé hapén rrugé. Trokita me
njé kureshtje té vakét: ¢’puné kishte doktori
me mua? Ndérkaq, né kuadratin e derés u
shfaq Eda. Mé ftoi té futesha brenda dhe, pasi
mbylli derén, mé tha té zija vend né té vetmen
karrige kéndej tryezés sé saj.

S’po ndihesha e qeté. Nuk gjeja njé motiv
pér té cilin doktori té mé thérriste posacérisht
né dhomén e tij té vizitave. Ai nuk thérriste
askénd atje, aq mé pak njé infermiere té
réndomté si uné. C’éshté e vérteta, prej kohésh
nuk impresionohesha nga asgjé, pra s’do té
impresionohesha edhe sikur doktori, né kété
thirrje té papritur, t€ mé komunikonte
vendimin mé té skajshém, domethéné se isha
e pushuar nga puna. Kjo gjasé pérjashtohe;j.
Uné nuk merrja té holla nén doré nga
pacientét, sido qé nuk kishte ndodhur té
pushohej nga puna ndonjé mjek apo infermiere
pé€r njé motiv té tillé. Mbaja mend vetém njé
rast pushimi, nja tre-katér vjet té shkuara, kur
njé infermiere u kap duke béré seks né turnin

e natés me njé pacient. M€ voné, me ndérrimin
e shefit té pavijonit, - kjo ndodhte sa heré
ndérroheshin qgeverité, ose kryheshin
ndryshime qgeveritare, rrjedhimisht sa heré
ndérrohej ministrii Shéndetésisé, - me ardhjen
né krye té shefit aktual, ajo u rikthye né detyré
me premtimin se nuk do ta pérsériste mé
gabimin fatal. Ky gjest i shefit té ri, deri atéheré
mjek i thjeshté i klinikés, u miréprit nga
personeli. Pér kompensim, askush s’béri fjalé
kur, pas kétij gjesti, kolegu i ngritur né
pérgjegjési, né vend té asistentes sé
pararendésit, caktoi né paradhomé bionden
me emrin dyrrokésh Eda, qé e mbiquajtén
shumé shpejt Sharon Stoun.

Njé copé heré u pérpoqga té mos i ¢oja syté
tek Eda. Né fillim i mbajta pértoké, mbi
dysheme. Pastaj i enda mbi mure, ku midis
posterave me pérmbajtje mjekésore, térhiqte
vémendjen njé kalendar i pérmasave t€ médha
me poza té miseve té vitit t&€ shkuar. Mé lindi
njé mendim: ta pyesja Edén nése i pélgente
mé shumé Miss Albania, apo Miss Shqipéria.
ME tej, po t'i ge dhéné mundésia dikur, né cilin
nga kéto spektakle do té kishte dashur té
merrte pjesé, te Miss Albania apo te Miss
Shqipéria?

Pa i béré ballé tundimit, syté mé shkuan
tek Eda. Kjo po mbushte ca formularé. Mbante
veshur njé bluzé té bardhé, prej cohe té njé
cilésie mé té larté se bezja e zakonshme e

bluzés sime. Nga pozicioni i prirét ku
ndodhesha, pérfitova té zhytesha né profilin e
saj, me lakoret e buta té ballit, hundés, buzéve
té mbyllura. Atje syté géndruan pér njé cast.
Pata déshiré t’i shkoja prané, t’i prekja buzét,
tia thithja. E alarmuar se mos ajo e kishte
kapur kété déshiré timen, ngriva né pritje té
ndonjé reagimi. Fjala vjen, t€ mé urdhéronte
té zhdukesha nga paradhoma. Por ajo,
indiferente ndaj meje, vazhdoi té merrej e
patrazuar me plotésimin e formularéve. I lashé
buzét, zbrita poshté, te lakoret e mjekrés,
gushés dhe, edhe mé poshté, atje ku bluza e
kopsitur deri sipér lejonte paksa shfagjen e
gufmimit té gjinjve. Dyshova se gjinjté ishin té
léshuar, pa sutiena. Dyshova gjithashtu se pér
shkak té vapés, nén pérparésen e bardhé, nuk
mbante as kémishé. Atéheré kérciti dera e
dhomés sé& doktorit. U drodha dhe
automatikisht u gjenda né kémbé.

Doktori, nja dyzet e pesé vijec, me njé€ bluzeé té
bardhé prej té njéjtés copé té cilésisé sé miré té
asistentes, mé tha: “Eja!l”. Me z¢& té ulét, me njé
lloj komplisiteti, t&€ thuash se po mé ftonte pér
njé seancé seksi. Edhe kjo gjas€ pérjashtohe;j
dhe uné u futa né dhomén e vizitave pak a shumé
e geté, ja ngaqé nuk po mé ftonin pér njé seancé
seksi, ja ngaqé kontakti né largési me buzét e
asistentes ishte ndérpreré.

“Kjo éshté zonjusha Parashqevi, pér té cilén
sapo folém”, i tha doktori njé burri qé po rrinte

né kémbé, mbéshtetur pas njé biblioteke
mbushur pjesérisht me libra, pjesérisht me
lloj-lloj sendesh. Fakti qé doktori mé quajti
zonjushé, sidomos fakti qé deri para pak
castesh ata kishin folur pér mua, mé hutoi.
Burri, njé tip i pashém shtatlarté, rreth té
dyzetave, sajoi njé buzéqeshje. Me gjithé vapén
mbante kostum e kravaté. Kostumi ishte ngjyré
blu dhe i rrinte mjaft miré. Kravata po blu, me
pika rrumbullake té bardha. Mé pélgeu fytyra
e tij, prej nga mé shihnin me njé lloj kureshtjeje
dhe mirékuptimi bashké ca sy té€ qeté. “Zotéria
quhet Leonard Voga, shkurt e thérrasin Nardi,
plotésoi njohjen doktori. Hépérhé, méso prej
meje se éshté president i firmés sé ndértimit
“Kuartet”. Ke dégjuar ndonjéheré pér firmén
“Kuartet”? Eshté mé e fugishmja né atdheun
toné té dashur.”

S’po merrja vesh asgjé. Uné nuk isha
mésuar té trajtohesha me kaq aférsi
mashkullore. Aq mé pak nga burra si doktori
apo tipi i pashém qé, me ¢’'mésova, i pérkiste
kategorisé sé boséve. Me njé parandjenjé té
turbullt, mbeta né mes té dhomés, nén
vézhgimin e dy burrave. Pata njé si képutje,
mé erdhi té ulesha né karrige, ose né shtratin
prané aparatit me té cilin doktori kryente ekot
e zemrés, por pérderisa askush nuk po mé
thoshte té ulesha, u pérgendrova. “Nuk e di
pérse mund té jem e dobishme, doktor”, thashé
me gjysmé zéri.

Burrat véshtruan njéri-tjetrin. “Mund té€ jesh
shumé e dobishme, ma ktheu doktori, varet
nga ti.” Kéto fjalé ai i shqiptoi me té njéjtin
komplisitet t€ pak casteve mé paré, kur mé
kishte ftuar té futesha brenda, té thuash se
mé ftonte pér njé seancé seksi. Pér shembull,
né shtratin prané aparatit té ekove té zemrés.
Né até shtrat ndodhte g€ ai t’i bénte ca vizita
jo mjekésore asistentes me nofkén Sharon
Stoun. Uné veté nuk shpresoja né mundésiné
e ndonjé ftese pér vizita té tilla. Megjithaté,
fjalét e doktorit, sipas té cilave mund té isha e
dobishme dhe, qé té isha e dobishme varej prej
meje, mé ngacmuan. Mé cuan té realizoja njé
arsyetim formal: thirrja ime né dhomén e
vizitave té shefit nuk ishte e rastit. Nése nuk
lidhej me shtratin prané aparatit té ekove,
duhej té lidhej me praniné e burrit t€ pashém
shtatlarté. Duket, mund té isha e dobishme
pér té. Po ¢’'nevojé mund té kishte ai njeri pér
njé genie si uné?

Nja pesémbédhjeté minuta mé voné dola nga
zyra e shefit me njé lloj péshtjellimi. E zhytur
te formularét, Eda as e mori mundimin té
ngrinte kokén. Ndérkaq, e kishte paré me vend
té zbérthente kopsén e sipérme té pérparéses,
cka mé dha mundési té vértetoja pjesérisht
dyshimet e pak casteve mé paré. Nén bluzé,
gjinjté e saj ishin té léshuar, pra nuk mbante
sutiena. Kémishé& mbante. Sikur asistentja té
tregohej pak mé e njerézishme dhe té mé

pyeste pér motivin e thirrjes te shefi, do t’ia
tregoja, mbase do t’i kérkoja edhe ndonjé
késhillé. Asistentja nuk shfaqi ndonjé
kureshtje dhe uné dola nga dhoma. Né korridor
ndesha té njéjtat fytyra qé prisnin, dikush u
interesua té meé pyeste nése kishte ende njeréz
né dhomén e vizitave. Nuk iu pérgjigja.
Ndihesha e shpérgendruar dhe vajta drejt e
né sallén e infermierisé.

Kryeinfermieren e gjeta téré nerva. Kjo ishte
njé grua e shéndoshé, né moshén kalimtare.
Vartéset e mbiquanin Hipopotam. Pér shkak
té trupit disproporcional. Fytyrés, ku
shquheshin ca sy té zinj, buzé té trasha, me
njé shtresé té dukshme gimesh. Dhe gjinjve
tepér té médhenj. “Ku humbe deri tani, m™u
hakérrye, nga bredh?” “Hipopotam, mé erdhi
t'ia ktheja, nuk mé the veté té shkoja te shefi?”
Heshta. U prira ta merrja me té miré. Si merret
me té miré njé kafshé e lodhur. Nése zbutej, t'i
tregoja motivin e thirrjes te shefi.

Ajo nuk u zbut. Mé tha té nisesha
urgjentisht pér né laborator dhe po aq
urgjentisht té sillja pérgjigjet e analizave té
méngjesit. Pa dyshim, duhej té ishte zéné me
diké dhe shkelmat m’i hidhte mua. Zbatova
urdhrin, u nisa drejt laboratorit. Até dit€ mbase
do t&€ mund té guxoja té mos ia zbatoja urdhrin,
kisha njé arsye té forté té ngrija krye, edhe pa
gené nevoja ta shaja me vete “Hipopotam!”.
M’u duk e padenjé. Tani, kur megjithése ia

duroja shkelmat prej mé se pesé vjetésh dhe
jo rrallé mé vinte ta shaja Hipopotam, kuptova
se ajo ishte e vetmja né pavijon, sé cilés do té
kisha pasur déshiré t’i tregoja motivin e thirrjes
te shefi.

Nuk po zgjatem. E pérmenda Hipopotamin
thjesht sepse me té dalé nga paradhoma e Eda-
Sharon Stoun, e pércjellé nga shpérfillja e saj
dhe era e parfumit té shtrenjté parisian, e hasa
né infermieri dhe, pér shkak té ndonjé grindjeje
me diké, po ndoshta, - kété e cova ndér mend
mé pas, - pér shkak se duhej té gjendej né
ujérat e menopauzés, ajo mé priti me kémbét
e para dhe mua mé erdhi keq pér té. E shkreta
Hipopotam, mé kishte ngjallur gjithmoné
méshiré. Jo vetém sepse mé dukej si njé kafshé
e lodhur. Tek ajo uné shihja vetveten.
Megjithése s’jam aq trupmadhe, nuk kam as
buzé té trasha, as ndonjé shtresé gimesh te
buzét apo te kémbét. Kjo nuk ndryshon asgjé.
Ashtu si Hipopotami, e fusja veten né
kategoriné e femrave té€ shémtuara. Kéto, kur
kané njé lloj pushteti, si Hipopotami, pérbuzen,
urrehen nga koleget. Kur nuk kané, si uné,
shpérfillen. Si njé send gé bén pjesé kushedi
pérse né dekorin e mjedisit. Pér koleget e mia,
né pérgjithési pér kédo gé hynte e dilte né
pavijon, uné kam gené gjithmoné njé send i
dekorit. Njé gqenie né nivelin zero té zhvillimit
mendor. Mé urdhéronin té gjithé dhe uné u
bindesha té gjithéve. Merrja pérsipér edhe

puné qé s’'mé takonin, té cilat i kryeja pa u
mérzitur. Ishte ményra ime pér t€ mbijetuar,
pér t’iu pérshtatur njé bote, ku njé femér si
uné mbetet jashté loje.

Até dité, pra, mund t’i kisha dhéné vetes té
drejtén e njé kryengritjeje t€ vogél. T€ mos u
bindesha urdhrave té€ Hipopotamit, té lija ¢do
puné. T’'ia mbathja fare, t€ largohesha nga
pavijoni para mbarimit té orarit zyrtar, pa i
dhéné shpjegime askujt. Ndihesha e eksituar.
Ose, si thuhet, me njé vérshim adrenaline. Dy
meshkuj jo si gjithé té tjerét, njéri shefi i
pavijonit, tjetri njé burré i pashém i kategorisé
sé€ boséve, mé kishin trajtuar me njé aférsi té
paprovuar ndonjéheré. Kjo mé béri té realizoja
me njé lloj hutimi thelbésoren: né€ syté e disa
njerézve duket nuk pérfaqésoja thjesht njé
send té papérfillshém, pavarésisht nése koleget
mé quanin me ndonjé nofké té pérshtatshme
pér njé femér té€ shémtuar, né shkallén zero té
zhvillimit mendor. Asnjéra nga kéto
konsiderata nuk i pengoi ata dy burra té mé
ftonin né njé konsulté t€ mbyllur private, té
mé bénin njé propozim. Jo pér ndonjé seancé
seksi. Por uné u eksitova, né gjak mé vérshoi
aq shumé adrenaliné, té thuash se ata mé
ftuan pér njé seancé seksi.

Pjesén tjetér té dités e kalova si gjithmoné,
duke duruar né heshtje shkelmat e
Hipopotamit. Né& mungesé té njé viktime mé
komode, kjo vazhdoi té shkarkohej mbi mua

derisa klinika zuri té braktisej nga personeli
dhe uné u largova vetém pasi mbérriti njé
sanitare e turnit té dyté. Atéheré u ndjeva e
képutur. Me njé piképyetje t€ madhe brenda
vetes: C'té bé&ja?

Ata mé kishin hedhur njé karrem. Duhej té
vendosja, ta kafshoja ose jo. Po t&€ mos e
kafshoja, nuk humbisja ndonjé gjé, do té
vazhdoja té kryeja né spital ato puné rutiné
qé i kryeja prej meé se pesé vjet€sh. Doktori mé
sgqaroi se puna ime vlerésohej pozitive.
Pérndryshe nuk do té guxonte té mé
rekomandonte mua te miku i tij, presidenti i
firmés “Kuartet”, si mé té pérshtatshmen pér
zgjidhjen e njé problemi me réndési jetike pér
té. Fjalét “me réndési jetike” doktori i theksoi.
Pastaj hodhi karremin. Nése uné pranoja
ofertén, jeta ime, pérfshi gjendjen materiale,
do té ndryshonte rrénjésisht. Né njéfaré
ményre, do té béhesha pjesé e familjes sé bosit.
Pér té qené i qeté me veten, ai mé kujtoi
proverbin “Mat shtaté heré, prit njé heré”.

Ka té ngjaré qé bosi, i cili téré kohén meé
shihte né heshtje, té keté nuhatur dicka nga
natyra ime dyshimtare. Kur doktori i dha fund
parashtrimit té ofertés dhe mé kujtoi proverbin
“Mat shtaté heré, prit njé heré”, ai mé hodhi
njé karrem tjetér. Mé ftoi t€ darkonim bashké
até mbrémje, né Sky Towrs, né orén teté. “Do
té pres pérgjigjen ténde, mé tha, sido qé té jeté.”
Uné nuk e dija se si do té pérgjigjesha. Thashé

se né Sky Towrs s’kisha gené ndonjéheré. Ai
mé tha se do té mé priste poshté, te shkallét e
hyrjes.

Pyetjen pérse mé zgjodhén pikérisht mua
ia béra vetes kur mbérrita né shtépi. Banoj né
njé pallat jo larg spitalit, buzé Unazés, né njé
apartament dy dhoma e kuzhiné. Vetém. Kam
njé motér, mé té vogél, nja tre vjet mé té vogél,
té martuar. Tani ndodhet né Kanada. Ka tre
fémijé, vajz€é dhe dy djem. Vajzén e kishte qé
kétu, djemté i lindi atje. “Shpétove”, i thashé
kur ikén familjarisht dhe i pércolla né aeroport.
Ajo mé tha se edhe uné do té shpétoja.
“Patjetér”, iu pérgjigja, e sigurt pér té
kundértén. E kam ditur gjithmoné, né kété
boté shanset e mia jané té pakta. E kam ditur
qysh se kuptova dhe e futa veten né kategoriné
e té shémtuarave. Pér kété u kam mbajtur inat
gjithé jetén prindérve. U mbaj inat edhe sot.
Kjo ma ngarkon shpirtin réndé&: ata nuk jané
mé. Rajmonda, - késhtu quhet ime motér, -
kishte bukuriné, zgjuarsiné dhe emrin
tingéllues. Mua, pérvecse nuk isha e bukur,
nuk mé mbanin as pér té zgjuar. Po té mos
pérmend emrin tim demode, si mé dukej:
Parashqevi! Emri i gjyshes, mé thoshin, i
gjyshes nga babai. C’puné kisha uné me emrin
e gjyshes nga babai? I vetmi ngushéllim mbete;j
fakti se kété emér e mbante njé kéngétare. Por

Parashgevia kéngétare ishte e bukur, kishte
z€ edhe mé té bukur, ishte, si thuhet, njé star,
e njihnin dhe e donin té gjithé. Ndérsa mua
s’mé njihte dhe s’ma varte askush.

Né shtépi zura té€ mendoja mé getésisht. Né
takimin e orés teté do té shkoja, nuk e vija né
diskutim. Po pérse mé kishin zgjedhur
pikérisht mua? Kété pyetje ia béra vetes né
banjé, nén dush, dhe pér njé cast u preva.
“Teveqgele, mendova, si nuk e kupton? Je njé
genie né shkallén zero té zhvillimit mendor, ja
pérse té kané zgjedhur. Ndryshe, sikur ajo
puné té ishte e lakmueshme, nuk do té té vinte
radha ty.”

Ky arsyetim m'u duk bindés. E para né
radhé, fjala vijen, mund té€ ishte Eda-Sharon
Stoun. Njé oferté me leverdi doktori do t’ia
ruante asaj, jo mua. Duke arsyetuar késhtu,
pa vetédije ngrita kokén nga fluksi i ujit,
mbéshtolla duart rreth gjinjve, mbylla syté.
“Mbase, thashé me vete, shkalla zero e
zhvillimit tim mendor né kété mes nuk hyn.
Doktori s’do té pranonte kurré ta largonte Edén
nga paradhoma e studios. Edén ai nuk do t’ia
dorézonte askujt, kundrejt ¢farédo ¢mimi.
Atéheré, pérse mé zgjodhén mua?”

Edhe sikur doktori, pér hir té€ mikut té tij té
pashém bos, té vendoste té hiqte doré nga Eda,
kjo me siguri nuk do ta pranonte ofertén.
Domethéné té mbyllej me dy pleq, té afté té
kryenin vetém nevojat vetjake. T'u pérkushtohej

nga méngjesi né mbrémje dhe nga mbrémja
né méngjes. Pérvec detyrave té infermieres, té
kryente edhe detyrat e kuzhinieres. T'u lante
dhe hekuroste rrobat, ti nxirrte né shétitje.
Kryesorja, té flinte né té njéjtén shtépi ku
banonin ata. Kjo do té kompensohej me njé
pagé mujore sa trefishi i rrogés né spital, ma
garantuan edhe doktori, edhe bosi. Megjithaté
m’u duk e pamundur qé Eda té tundohej nga
kjo rrethané. Dhe té braktiste paradhomén e
studios sé vizitave té shefit té njé pavijoni ku,
pérvec favoreve té njohura, pérkédhelej nga té
gjithé me nofkén Sharon Stoun.

Njé kandidaturé e mundshme, e vazhdova
mé tej arsyetimin, do té kishte qené
Hipopotami. Ajo kalonte njé periudhé tepér té
véshtiré. Nuk e kam fjalén pér moshén
problematike té€ menopauzés. Ndonjé dité,
thuhej, s’duhej té habiteshim po t€ merrnim
vesh se Hipopotamin e kishin gjetur té varur.
Né shtépi ose gjetiu. Hamendje jo dhe aq jashté
realitetit. Vetévrasjet e femrave te ne jané té
modés. E pohoj thjesht si fakt, pa ndonjé lidhje
me té mjerén Hipopotam. Uné nuk besoja gé
ajo t’u jepte fund ditéve té€ saj me njé nga
ményrat e pérhapura té vetévrasjes sé femrave
shqiptare, duke piré bar miu, kocifoz, ndonjé
helm tjetér mé té forté, apo thjesht duke u
hedhur nga kati i shtaté i pallatit. Para dy
vjetésh, até e kishte braktisur i shoqi. Ai
maskara ia punoi pabesisht. la mbathi me

dashnoren e vet pér né Greqi, né njé qytet
s’dihej se ku, dhe Hipopotami mbeti vetém,
me dy fémijét, njé djalé nja gjashtémbédhjeté
vjec dhe njé vajzeé pak mé té vogél. Djali, thuhe;j,
ishte i prapé, pérdorte dhe drogé. Kété
thashethem uné e merrja me rezervé, pérflite;j
nga dy infermiere armike té shpallura té
Hipopotamit. Sidoqofté, edhe pse nuk e besoja
qé Hipopotami njé dité té vendoste ti mbyllte
hesapet me botén, né gjendjen e saj ajo do t’i
kishte pranuar pa u menduar gjaté kushtet e
ofertés. Domethéné té mbyllej me dy pleq, té
afté té kryenin vetém nevojat vetjake, t'u
shérbente nga méngjesi né mbrémje e nga
mbrémja né méngjes, mjaft qé té merrte pagén
e premtuar. Pse atéheré doktori dhe bosi mé
zgjodhén mua dhe jo Hipopotamin?

I dhashé vetes té njéjtén pérgjigje.
“Hipopotami, mendova, éshté njé kafshé pune
tmerrésisht e lodhur, uné njé genie né shkallén
zero té zhvillimit mendor. Ata kané parapélqyer
variantin tim. Mbéshtetur edhe né njé rrethané
tjetér. Hipopotami e ka njé familje. Uné jam
vetém, pa askénd ve¢ motrés né Kanada. Por
kjo zére se nuk ekziston. Ata e diné kété. Midis
njé genieje si uné, mbetur fillikat, dhe
Hipopotamit, mé kané zgjedhur mua.”

Dola nga banja e nervozuar nga arsyetimet
e mia. KEmbét mé cuan né korridor. Atje kam
njé portmanto té stilit té€ vjetér, me sirtaré té
shumté dhe pasqyré vertikale, ku mund té

véshtrohem e téra, nga maja e kokés deri
poshté. Véshtrimi né pasqyré éshté pér mua
njé torturé. Shpesh marr vendim té mos
shihem mé nga frika se njé dité do té€ mé hipé
t’i thyej pasqyrat e shtépisé, tri copé gjithsej,
njé né banjé, njé né dhomén e gjumit, e fundit,
mé e madhja, né korridor. Kjo éshté njé
mendjeshkrepje, sé& cilés nuk ia dal t’i
pérmbahem. Dua, s’dua, detyrimisht i
dorézohem njérés prej pasqyrave. Me raste, té
triave radhazi, pér té konstatuar té vértetén e
pérhershme: jam njé femér e shémtuar. E
bindur né ciltérsiné e pasqyrave, me gjithé
yshtjen pér t’i thyer, uné nuk e kryej njé veprim
té tillé. Nuk éshté faji i tyre qé fytyra ime del
ashtu si del.

Vajta, pra, drejt pasqyrés s€ madhe vertikale
né korridor. Isha e lagur, flokét mé vareshin
mbi ballé e supe. Flokét e mi jané té zinj, té
trashé, té dendur, kur i laj dhe i kreh, ata
derdhen. I mbaja gjithmoné lidhur me kapése.
Do té doja t'i mbuloja fare, nuk mé hynin né
puné. Me njé lévizje té koté, mbéshtolla
pelerinén deri né gryké, sikur nga pasqyra po
mé véshtronte dikush, dhe uné nuk desha t’i
zbuloja trupin tim lakuriq. Pérfytyrova bosin.
Mirépo nga pasqyra nuk mé shihte bosi. Mé
shihte fytyra ime, e mbuluar pjesérisht nga
kapuci i pelerinés. Ajo mé pérgeshi. Uné hoga
kapucin, i nxora gjuhén. Ajo nuk mé pérgeshi
mé. U bé serioze dhe mé lejoi ta shihja.

Ky éshté kurthi qé mé gatit gjithmoné fytyra
ime: mé lejon ta shoh, pastaj egérsohet. Si do
té egérsohej, pér shembull, Eda-Sharon Stoun,
po té ndihej e ngacmuar prej meje. Ndaj Edés
uné tregohesha vigjilente. Sillem vigjilente ndaj
cdo fytyre femérore qé mé ngjall déshira dhe
nuk mé ka ndodhur té zihem né flagrancé nga
ndonjéra prej tyre. Ndérsa fytyra ime serioze
meé z& né flagrancé. “Je njé shémtiré”, mé thoté.
Dhe mua mé vjen té thyej pasqyrén. Kété heré,
e trembur se uné do ta thyeja vértet pasqyrén,
fytyra ime serioze u tregua e durueshme. Mé
lejoi ta shihja pér njé kohé té gjaté, pa ma
pérplasur turinjve fjalén “shémtiré”. Kjo mé
dha zemér. Meqé pérballé meje pa piké dyshimi
nuk géndronte bosi, l€shova kindat e pelerinés,
e lashé té binte mbi dysheme. Fytyra ime
serioze pérséri nuk reagoi. Mé lejoi té
véshtrohesha nga maja e kokés te kémbét.
Kreva vetém njé veprim qesharak. Ngrita duart
dhe mbulova gjinjté. Gjinjté e mi jané té vegjél,
aq té vegjél sa mé vjen zor t’i shoh. E vetmja
pjesé disi térheqése e trupit, pérmasat e té cilit
mé fusin né kategoriné e té shkurtrave, jané
kémbét. Ose, pér saktési, mund té jené
kémbét. Ime motér, Rajmonda, qé kishte
gjithcka i duhet njé vajze pér té qené e bukur,
ankohej shpesh pér kémbét e saj, té holla pér
guston e pérgjithshme mashkullore. Né vitin
e dyté té shkollés s€ mesme, ajo zuri té hante
si e marré qé té shéndoshej ca, e késhtu t’i

mbusheshin kémbét. Vértet u shéndosh, por
kémbét i mbetén po aq té holla. U getésua disi
kur mésoi se duhej té ndihej me fat pér kémbét
e saj. Cdo vajzé qé éndérronte té béhej top
modele do t’ia kishte zili.

I dhashé fund veprimit tim gesharak. Ula
duart dhe u pérgendrova te gjinjté. Vetém pér
njé cast. Mé& duhej té merrja njé vendim, té
ktheja njé pérgjigje. Két€ nuk mund ta zgjidhja
duke véshtruar né pasqyré trupin tim lakuriq.
Aq mé pak gjinjté e mi té vegjél. Trupi im
lakuriq, vecanérisht gjinjté e vegjél, mé
ngjallnin pothuajse neveri. Fytyra ime serioze,
e cila po tregohej shumé e duruar dhe ende
s’'ma kishte pérplasur fjalén “shémtiré”, mé
késhilloi t’i largohesha pasqyrés. Tek shkoja
drejt dhomés sé gjumit, mé lindi njé pyetje
parazite: po té shtoja ushqimin, domethéné po
té pérpigesha té shéndoshesha, si kishte
vepruar ime motér, a mbetej ndonjé shpresé
qé gjinjté e mi té vegjél, aq té vegjél sa mé vijen
zor t’i shoh, té fryheshin sadopak?

Pasqyrés sé madhe vertikale té korridorit
iu dorézova pérséri rreth orés gjashté. Késaj
radhe jo lakuriq. Gjithnjé pa e pasur té qarté
se ¢’duhej té béja: ta pranoja ofertén apo ta
hidhja poshté? Ftesa e bosit pér t'u takuar,
nuk ishte njé ftesé pér seks. Nuk ishte s€ paku
as ftesé pér ndonjé bisedé cfarédo, pa lidhje
me faktin g€ uné isha njé infermiere e réndomté,
fillikat né kété boté. Mé e pérshtatshmja pér té

Fatos Kongoli
Bolero né vilén e pleqve 23




kryer njé angari véshtiré té€ pranueshme nga
cdo infermiere apo sanitare né kushte normale.
Po ndihesha kafshé pune. Kjo mé nxiste té
ngrija krye, ta hidhja poshté ofertén. Por fytyra
ime serioze mé térhoqi vémendjen sapo zura
vend para pasqyrés. “Mos u trego debile, mé
késhilloi, né vend té kétyre idiotésive, mendo
mé miré se si do té vishesh.”

Kété po béja: po vrisja mendjen se si do té
vishesha. S’kishte réndési motivi i takimit, as
se cfaré pérgjigje do té jepja. Mjafton té rrija
qofté pér disa caste vetém pér vetém me até
burré té pashém edhe pse, e dija, né syté e tij
isha njé kafshé pune. Kjo bénte pjesé né
logjikén e sendeve. Ndryshe s’do té ndodhte
kurré té ftohesha prej tij né njé mjedis té
zgjedhur, né zonén mé shik té kryeqytetit. Me
kété rast vura re, jo aq e befasuar, njé fakt:
gardéroba ime ishte mediokre. Nuk tregoja
kujdes né té veshur, vecanérisht pas ikjes sé
Mondés. Kur mbeta vetém, né njé apartament
tepér té bollshém pér mua, dy dhoma e
kuzhiné. Dhe largoja té gjithé meshkujt qé mé
afroheshin, ca tipa té poshtér hileqaré. Synimi
i tyre nuk isha uné. Synimi ishte apartamenti
im.

Nga shtépia dola né orén shtaté. Fytyra ime
serioze duroi pér gati njé oré, duke hedhur
poshté njéri pas tjetrit variantet e propozuara
prej meje pér veshjen e mbrémjes. Derisa mé
pérplasi turinjve epitetin “shémtiré”. E

braktisa, dola e veshur né ményrén mé té
zakonshme: pantallona xhins, njé T-shért i zi,
atlete té€ bardha. Pa kurrfaré tualeti. Sikur po
shkoja né pavijon, turnin e natés. Tashmé né
kokén time po merrte formé edhe pérgjigjja:
“Jo!”. Pér inat té fytyrés sime serioze, e cila
ma nxinte jetén mé shumé se kushdo tjetér.
Do té shkoja né takim vetém pér té mos i dalé
fjale atij burri t€ pashém. T’i thosha “jo” dhe
t’ia mbathja. Pastaj té€ ¢cmendesha duke u
grindur me fytyrén time serioze. Ndoshta té
thyeja té gjitha pasqyrat e shtépisé, qé té€ mos
e shihja mé.

Punét nuk vajtén késhtu. Rrjedhimisht, nuk
theva asnjérén nga pasqyrat.

M’u desh té sorollatesha né trotuarin me
palma, pérbri Kazinosé téré drita né Parkun
Rinia, né pritje té€ kalonin minutat dhe akrepat
té shénonin orén teté. Atéheré, midis njé turme
plot gjinj té zbuluar vajzash, kapérceva urén e
ngushté té Lanés, q€ béhej edhe mé e ngushté
pér shkak se njé lypés ishte pozicionuar né
mes té saj. Njé€ lypés i vecanté, pa kémbé, pa
duar. Njé trung njeriu, té cilit kalimtarét i
shmangeshin gati me tmerr. [u shmanga edhe
uné. Kalova né anén tjetér té€ Lanés, ku pata
njé ndalesé prané semaforit. Pér sa kohé
géndrova aty, veshét mé bucitén nga thirrjet e
lypésit. Pastaj u ndez sinjali i gjelbér i

kémbésoréve, u rrémbeva pérséri nga turma
plot gjinj té zbuluar vajzash. Né fund té
trotuarit té€ krahut té djathté, pértej lokalit
francez, te dyqani i shitjes sé celularéve,
géndrova. Prej andej, zura té kontrolloja hyrjen
né Sky Towrs.

Mé ishte ngulur ideja se bosi do té vinte i
veshur si né mesdité, te zyra studio e doktorit,
me kostumin blu. Nuk po shihja asnjé njeri
me kostum blu apo té€ ndonjé ngjyre tjetér. Kjo
meé gozhdoi prané dyqanit té celularéve. Prisja
té mé shfagej njé mashkull shtatlarté, veshur
me kostum ngjyré blu. Ndérsa ai kishte veshur
njé palé pantallona té celéta, atlete dhe njé
bluzé me tri kopsa, té kuqe, né krahun e majté
té sé cilés shquhej njé lepurush. Kjo éshté
arsyeja qé uné mezi i rashé né té se tipi né
fjalé ishte bosi. Po t€ mos pérmend edhe njé
arsye tjetér. Pérvecse me kostumin blu, uné
prisja qé ai t€ mé shfaqej vetém. I pashoqéruar,
aq mé pak nga njé femér. Ai po mé priste me
njé femér, bashkéshortja e tij. S& largu m’u
duk brune, pér shkak té lékurés sé nxiré nga
dielli. Pas ca kohésh e nxira i iku, doli né pah
njé lékuré e bardhé, né té zbehté. Kishte njé
emér disi té vecanté: Dirina.

Vendimin pér ta pranuar ofertén uné e mora
pak minuta mé voné, né ashensor, tek
ngjiteshim pér né lokal. Né kabiné ndodheshim
vetém ne té tre, uné né njé qoshe, ata té dy
pérballé meje. Pér njé cast mé ngacmoi njé

dyshim skandaloz: mos vallé kjo femér e bukur
ishte kurthi pér t€ mé zéné brenda? Fytyra ime
serioze u shfaq kalimthi né pasqyrén e
ashensorit, pas krahéve té ciftit. “Meriton té
ngordhésh si gene”, mé tha. I dhashé té drejté,
isha gene.

e
ani gé tregova rrethanat e punésimit

tim nga bosi, - mé tej do ta quaj thjesht Nardi,
- sqaroj motivin e vérteté qé mé shtyu ta
pranoja ofertén. Shkalla zero e zhvillimit tim
mendor mund té keté luajtur rol, por kjo s’ka
lidhje me mua. Kété mendim pér mua e kané
té tjerét. Prandaj jam e detyruar t€ mbrohem
né njé ményré disi banale: nota mesatare me
té cilén kam mbaruar shkollén e infermiereve,
ka gené teté piké tre. Po té shtoj se dikur
pasioni im i vetém ka gené leximi, nuk besoj
té futem né kategoriné e genieve té shkallés
zero té zhvillimit mendor. Megjithése s’&shté
né dorén time t’i bind té tjerét pér té kundértén.

Oferta mé erdhi né njé cast kotésie:
pérkundesha né krahét e njé sémundjeje qé

tek uné shfaget né formén e njé dileme ciklike:
ia vlente ta shtyja mé tej? Eshté njé sémundje
e vjetér imja, me zanafillé kohén kur lexoja
shumeé dhe e futa veten né kategoriné e vajzave
té shémtuara. Atéheré s’kisha pérvojé, pérvec
pakénaqgésisé qé isha e shémtuar. Kjo,
kuptohet, nuk éshté pérvojé. Dhe asgjé
krahasuar me castin kur, pasi ke mbledhur
njé lloj pérvoje, zhgénjyese, arrin té pérjetosh
kotésiné ténde. S’ka té béjé me shémting, as
me bukuriné. Eshté thjesht zhgénjim nga vetja.
Versioni qé shoqgéron zakonisht vetévrasjen e
femrave shqiptare é€shté gjendja e réndé
psikike, depresive. Nése ndonjé dité do t€ mé
shkrepé t’ia hip edhe uné taksisé pér né botén
tjetér, ka té ngjaré té thuhet, - duke supozuar
qé ky fakt té bjeré né sy, - se e béra né kushtet
e njé gjendjeje té réndé depresive. Se kam
vuajtur téré jetén nga depresioni pér shkaqge
té caktuara, t€ njohura ose té€ panjohura. S’do
té isha edhe fort dakord. Mua mé mundon
kotésia e ekzistencés sime. Jashté standardeve
qé pranohen zakonisht si normalitet. Do t&€ mé
mundonte njélloj edhe sikur mrekullisht t€ mé
krijoheshin kushtet t’i shtyja ditét né njé nga
vendet pérrallore té botés, ku shkojné
miliarderét. Dhe vedetat.

Né periudha té ndryshme, kotésiné time uné
e mbush me kotésiné e té tjeréve. Kjo mé krijon
iluzionin e té genit e nevojshme. Mé& motivon.
Motivi mé i forté pér mua u bé& Monda, qysh se

vite té shkuara mbetém né kété boté fillikat.
Me largimin e saj edhe ky motiv u fik. Zura té
bija pre e kotésisé sime, té cilén nuk e mbushja
mé me kotésiné e té tjeréve. Njé det pa ané e
pa fund kotésie, ku notoja pér inerci. Me
rutinén e pérditshme té pacientéve. Vuajtjen
e fshehur nga buzét e Edés. Méshirén pér njé
kafshé pune té lodhur, té mbiquajtur
Hipopotam. Oferta e dy meshkujve mé erdhi
né castin kur kisha réné sérish né krahét e
sémundjes sime té vjetér, té rrezikshme. Qé&
mé nxiste t’ia hipja njé taksie pér atje ku
ndodhen prindérit e mi. Dhe dy véllezérit. Né
botén tjetér uné kam edhe dy véllezér. Por kjo
éshté njé histori pa lidhje me vendimin pér ta
pranuar ose jo ofertén.

Intuita mé tha ta pranoja. Késhtu mé
késhilloi edhe fytyra ime serioze, kur Nardi dhe
Dirina mé pércollén né shtépi me njé BMW
X5: “Mos u ngut t’ia hipésh asaj taksisé ténde”,
mé tha. Até naté i kisha dhéné vetes té drejtén
té pija veré. Ndihesha e dehur nga vera. Nga
pérkujdesjet e ciftit. Dhe nga rrezatimi
turbullues i Dirinés, tek e cila béja ¢mos ti
coja syté sa mé pak.

Té nesérmen né méngjes nuk u paraqita né
pavijon. “Cdo gjé béhet né marréveshje me
doktorin, mé garantoi Nardi, mos e vrit
mendjen.” Né orén nénté, njé zile né celular

mé dha té kuptoja se tashmé ai priste poshté,
buzé Unazés. I hodha njé véshtrim té fundit
né pasqyrén vertikale té korridorit fytyrés sime
serioze. Ashtu si tek uné, edhe tek ajo s’kishte
mbetur asnjé grimé nga euforia e mbrémshme.
Shkallét i zbrita me njé shpresé: né ceremoniné
e sotme té njohjes té ishte edhe Dirina. Kjo
shpresé u zhgénjye sapo u gjenda poshté. Né
makiné po mé priste vetém Nardi. Me té njéjtin
kostum blu té njé dite mé paré.

Zura vend né ndenjésen prané tij. Ai u
pérpoq té sillej i pérzemért, mé shtréngoi
dorén. Mé€ pyeti si kisha fjetur. Nuk besoja qé
ai té ishte vértet i shqetésuar se si kisha fjetur
uné. Iu pérgjigja “miré” pér forcé zakoni. M'u
duk e tepért ta pyesja nga ana ime pér
mirésjellje se si kishte fjetur ai. Ndoshta si ¢cdo
naté tjetér. Po ndoshta ndryshe, pérderisa
ndante shtratin me njé femér si Dirina. E kjo
kishte piré shumeé veré. Dhe, né fund té darkés,
kur zumé té sodisnim nga lart Tiranén e zhytur
né errésiré, déshira pér seks i lexohej qarté.

Uné s’kisha fjetur hi¢c miré. Ushqimi i tepért
dhe vera béné punén e tyre. Stomaku im nuk
ishte mésuar té konsumonte né mbrémje aq
shumeé ushqim, té shogéruar me veré té kuqge.
Né véshtirési pér t’i tretur, stomaku im i
pamésuar me gjéra té tepérta, mé la pa gjumeé.
Nga kjo pagjumési u cakérdis truri. Stomaku
rrekej té pérthithte ushqimin, truri pértypte e
ripértypte piképyetjen: Mos kisha béré gabim?

Dhe téré natén, e sulmuar nga fytyra e ndezur
e Dirinés, isha pérpélitur nga njéri krah né
tjetrin, duke pérfytyruar meé kot ciftin e pleqve,
té afté pér té kryer vetém nevojat vetjake: burri
tetédhjeté vjec, gruaja shtatédhjeté e pesé.
Pérvec moshés, gjaté darkés meésova edhe
sémundjet e tyre. Burri vuante nga
hipertensioni, periodikisht, nga kapslléku.
Gruaja, pérvecse nga tensioni, vuante nga
osteoporoza. Me kriza té shpeshta dhimbjesh.

Pata njé médyshje té fundit. T’i thosha
punédhénésit tim té sjellshém se s’kisha fjetur
hi¢ miré. Pra, nuk isha né formé pér t'u njohur
me prindérit e tij. T’i lutesha té mé linte edhe
pak kohé t€ mendohesha. Até cast, tringélliu
zilja e telefonit te mbajtésja e makinés. Ai e
mori. “Po vijmé, u pérgjigj, tani po nisemi.” Dhe
e vendosi pérséri atje ku e mori. “Po na presin,
mé tha, Dirina ka mbérritur para nesh.”

Kérkesa pér té€ mé léné edhe pak kohé té
mendohesha, mé mbeti né fyt. Ja ngaqé ai e
nisi makinén, ja ngaqé ndryshe nga c’kisha
kujtuar, Dirina do té ndodhej e pranishme né
takimin e njohjes.

Shtépia ishte njé vilé dykatéshe, ndértuar
midis ca pallateve té stilit té vjetér, me cati
dhe mure tullash té kuqge, té€ pasuvatuar, né
njé lagje ku s’mé kishte qélluar té kaloja
ndonjéheré. Nga té gjitha anét rrethohej me
oborr, oborri me kangjell té larté hekuri, ngjyer
né té zezé. Né pjesén ballore, njé rrugé e

asfaltuar rishtazi, e ndante nga pallati mé i
afért. Né krahun e majté, njé rrugé, e meé tej
njé lulishte, krijonin njé hapésiré meé té gjeré
midis saj dhe vargut tjetér té pallateve. Prapa
i rrinte njé hotel i ri, i vogél, djathtas njé pallat
i vjetér dykatésh, nga i cili e ndante njé rrip
toke mbuluar me ferra.

Nardi e ndaloi makinén buzé trotuarit, prané
njé makine tjetér. Njé “Peugeot” ngjyré
gurékali, e Dirinés, si mésova. Kjo po rrinte
ulur né verandé, vetém. Faktit g€ nuk m’u duk
aq né formé sa njé€ dité€ mé paré, nuk i dhashé
réndési. E shpjegova me njé naté té ngarkuar
né krevat, pas gotave me veré té kuge. Dhe
nuk mund ta merrja me mend befasiné
groteske qé mé priste. Disa minuta para se té
mbérrinim ne, pleqté ishin zéné me njéri-tjetrin
dhe secili ge mbyllur né dhomén e vet. “Jané
né gjendje lufte”, tha Dirina. Nuk e kuptova
nése kéto fjalé, aty pér aty pa domethénie pér
mua, ajo i shqiptoi me té tallur apo seriozisht.
Nardi i mori seriozisht. Mé kérkoi té falur, m’u
lut té prisja pak né verandé, me Dirinén.

Zura vend prané tryezés, né njé karrige
pérballé saj. Dhe pérfitova nga rasti t’i besoja
konfidencén time té paré, domethéné natén e
kaluar pa gjumé pér shkak té ushqimit té
tepért dhe verés. Ajo mé pohoi té njéjtén gjé.
“Ti nuk pive shumé, vérejti, ndérsa uné e
teprova.” Tek e shihja, mé lindi njé pyetje e
paturpshme: sa heré duhej ta kishin béré ata

deri ndaj té gdhiré? E trembur, i hoga syté
prej fytyrés sé saj, me njé konstatim. “Kjo
krijesé e lindur pér seks, mendova, duhet té
jeté té paktén nja pesémbédhjeté vjet mé e re
se i shoqi.” Até cast, ky doli nga vila dhe uné
ndjeva té skugesha, té thuash se mendimin e
kisha té shkruar né ballé. Ai nuk lexoi gjé.
“Ejani, na u drejtua té dyjave, po na presin!”
“Paqe?”, pyeti Dirina. Tjetri nuk u pérgjigj.
Duke u futur pas tij né sallonin e katit té
poshtém té€ vilés, uné nuk e dija se do té
mbyllesha atje pér plot katér vjet.

Né sallon gjendeshin disa dyer, té gjitha té
mbyllura. Njé abazhur né tavan, me drita té
ndezura, mundésonte té shihje njé numér
pikturash mbi mure dhe njé tryezé né mes,
rrethuar me karrige shpinélarta. Nga lart m’u
duk sikur vinin tinguj pianoje. Nardi pérpara,
uné pas tij, Dirina pas meje, u gjendém né njé
dhomé. Pérballé, ulur né njé kolltuk, po rrinte
njé grua. Kur u futém ne, ajo nuk lévizi. “Néna
ime”, tha Nardi. Gruaja mé ftoi té ulesha. “Ia
tregove shtépiné?”, e pyeti Nardin. Ky iu
pérgjigj “jo”, do ta bénte sapo té mbaronim
puné lart. Duke théné késhtu, ai shénoi me
gisht nga tavani. Vetvetiu ngrita kokén, gjithnjé
e pasigurt nése prej andej vinin tinguj pianoje,
apo mé bénin veshét. Pér t€ shuar dyshimin
tim, gruaja sqaroi: “Im shoq éshté artist. Sa

heré i hipin xhindet, i zbrazet pianos. Kujton
se i zbrazet. Eshté ngordhalaq, do ta shohésh!”.

Ajo u tall, dukej. E kujdesshme né veprimet
e mia, uné nuk ia dhashé vetes té drejtén té
shfaqgja emocion. Até qé nuk e béra uné, e béri
Dirina. “Babi éshté fantastik”, vérejti. Gruaja,
autoritare, ia preu shkurt. “Budallenjve u
duket interesant”, tha. S’duhej shumé pér té
kuptuar: nusja ishte né marrédhénie té mira
me té vjehrrin, por jo fort té mira me té
vjehrrén. Sidoqofté, arroganca e késaj té fundit,
nuk mé pélgeu. Né vend té Dirinés, fytyra ime
serioze do té ishte pérgjigjur. “Budallagja mé
e madhe duhet té kesh gené ti.” Mirépo uné
ndodhesha atje pér tjetér gjé. Me njé keqardhje
pér Dirinén, e cila e kyci gojén, e pashé té
udhés té mos i bindesha shpirtit intransigjent
té fytyrés sime serioze. Ajo nuk e dinte rregullin
elementar té€ infermieres: me pacientét tregohu
e duruar!

Pacientja ime ishte shtatmesatare, e
mbushur dhe né rini duhej té kishte gené e
bukur. E bukur ishte edhe tani. Me njé fytyré
té bardhé, té pastér, sy té gjelbér, té qeté.
Flokét e thinjur dikur duhej té kishin gené mé
té dendur. Edhe trupi mé i drejté, mé i forté.
Me kohé ai duhej té ishte shkurtuar, s'mund
té them sa centimetra. Shoqéruar me njé
kérrusje, pothuaj deformim. Prita t€ mé pyeste
si mé& quanin. Nga vija, ku jetoja, me se
merresha. Asgjé. Mé tha se dhoma ime ndodhe;j

pérballé dhomés sé saj, né krahun tjetér té
sallonit. Natén, né rast nevoje, do té
komunikonte me mua me ané té njé zileje,
vendosur te koka e krevatit. Ky ishte njé shtrat
dopio, né fagen pérbri dritares. Mé tej vinte
njé komo e pajisur me njé pasqyré, dhe njé
dollap rrobash. Né& anén e kundért té kokés sé
krevatit, mbi njé kémbalec, ishte vendosur njé
televizor. Susta e ziles ndodhej né njé pozicion
qé edhe shtriré, ajo mund ta mbérrinte duke
zgjatur dorén. Sikundér, duke zgjatur dorén,
mund té€ mbérrinte njé komodiné, ku syté mé
zuné njé abazhur, prané abazhurit njé
telekomandé. “Mé dukeni miré me shéndet,
zonjé”, nxora mé né fund fjalét e para. “Jo aq
sa dukem?”, tha ajo dhe shtoi: “Kur mendon té
vendosesh kétu?”

Né té vérteté, gatishméria ime pér tu
vendosur atje, nuk mjaftonte. Duhej marré
pélgimi i té dy pleqve. Nése ndonjérit prej tyre
nuk ia mbushja syrin, marréveshja prishe;j.
Kété 1ojé té doktorit dhe Nardit né€ kurrizin tim
e mésova mé voné, por kur e mésova, s’'mé
béri pérshtypje. Mé duhej t’i pranoja rregullat
e lojés. Kjo bénte pjesé né rregullat e lojés. Até
dité té paré té njohjes, gruas duhet t’ia kem
mbushur syrin. Pérderisa pak dité mé voné u
vendosa né vilé, duhet t’ia kem mbushur edhe
plakut.

Ky nuk na priti né dhomén e gjumit. E gjetém
né sallonin e katit té sipérm, identik me té
poshtmin, me ndryshimin se né mes nuk kishte
tryezé té rrethuar me karrige shpinélarta, por
piano. Njé piano né ngjyré té zezé, ku ai vazhdoi
té luante pa e prishur tereziné edhe pas
mbérritjes soné. “Baba, i ndérhyri Nardi, kjo
éshté Parashqgevia.” “E shoh”, u pérgjigj ai. Dhe
vazhdoi té tijén. Ne zumé vend né ca karrige né
anén e kéndejme té pianos. “Atje poshté, foli
befas duke mé mbérthyer me véshtrim, me
siguri té kané théné se uné jam artist, madje
artist ngordhalaq me bojéra. Mos e moho!”
Mbeta si e hipnotizuar. Ishte i thaté,
fytyrémprehté, nevrastenik. Véshtiré té besoje
se mbi supet e réna lehtazi mbante plot
tetédhjeté vjet. Fytyra ime serioze mé sugjeroi
t’i béja ballé. “Artist po, iu pérgjigja, me bojéra
jo.” Fjalén “ngordhalaq” e héngra.

Ai u ngrit né kémbé. “Té kané génjyer, mé
tha. Profesioni im bazé éshté inxhinier
minierash, me studime té kryera né Poloni né
kohérat e qepés. Profesioni qé kam ushtruar
mé gjaté, derisa dola né pension, éshté
pedagog né Fakultetin e Inxhinierisé, jo
profesor. Nuk e kam kété titull dhe s’dua té
vetéshpallem. Kéto, pér sqarim! Tani, dua té
di, e keni té qarté zonjushé se ¢’duhet té béni
né kété vilé? Nése po, pérse pranuat?”

Fytyra ime serioze deshi té pérgjigjej: “Sepse
jam njé genie né shkallén zero té zhvillimit

mendor”. Ndérsa uné thashé: “Do té kem njé
rrogé mujore shumé té miré, zotéri. Dhe
shtova: Detyrén e kam té qarté”. “Jo, ma ktheu
ai, nuk e ke té garté. Atje poshté presin e
pércjellin gjysmén e Tiranés. Mbaje vath né
vesh: kétu lart nuk do té lejosh té ngjitet
askénd, mashkull apo femér, pa marré
pélgimin tim... Edhe dicka té fundit: a ke
dashnor? Puné pér ty, vec t'i gérojmé hesapet.
Do té ishte e papélgqyeshme ta sjellésh kétu,
té flesh natén ose ditén. Jo pér ndonjé gjé, por
kjo éshté shtépi, dhe shtépia ka rregulla”.

“Baba, té lutem”, ndérhyri Nardi. “Njeriu i
lajméruar, gjysmé i shpétuar”, ia ktheu plaku.
E qgetésova me njé pérgjigje evazive: do té
zbatoja té gjitha rregullat. Me kaq mori fund
edhe njohja. Ashtu si bashkéshortja, burri
s’mé béri asnjé pyetje pér hollési té tjera té
jetés sime.

U sulmova nga njé valé e re dyshimi sapo
ikém nga plaku dhe zbritém poshté, te dhoma
e gruas. E gjetém atje ku e kishim 1éné, ulur
né kolltuk. Si njé statujé té ngriré. Nardi
pérfitoi té largohej. “Mé duhet té paraqitem
urgjentisht te zyrat e firmés”, tha. Do té isha
larguar edhe uné. Shpresa e fundit pér té
shpétuar. Késaj radhe jo nga pleqté. Ata nuk
mé ngjallnin friké. Friké po mé ngjallte vetvetja.

Me kérkesén e vjehrrés autoritare, Dirina
mé tregoi mjediset e mbetura té vilés, qé nga
bodrumi, deri né tarracé. Né fillim dhomén ku

do té flija. M€ e vogél se dhomat e pleqve, e
pajisur me té gjitha orendité e nevojshme.
“Mund ta rregullosh sipas qejfit”, mé tha.
Pastaj mé coi né kuzhiné. Nga kuzhina, né
banjé. Me kété rast mésova njé rregull té
rrepté: kisha té drejté té pérdorja vetém banjén
e katit té poshtém dhe kurré, pér asnjé arsye,
até té katit sipér.

Uné béja sikur e dégjoja. Téré kohés, qysh
se e pashé té na priste né€ verandé, kisha gené
e sunduar nga prania e saj. Si njé skllave e
magjepsur.

2; ara se té vendosesha né vilé, vajta né
pavijon, té€ ndahesha me koleget. Hipopotami
vuri me mua njé bast: “Javén tjetér, mé tha,
do té kthehesh prapé. Marr pérsipér té ta ruaj
vendin deri javén tjetér”. Kjo mé dha té kuptoja
se, me gjithé supozimet pér njé vetévrasje té
mundshme té saj, Hipopotami s’do ta kishte
pranuar até qé pranova uné.

Doktorin nuk e gjeta. Gjeta né paradhomeé
Eda-Sharon Stoun-in. Po shihej né njé pasqyré
té vogél rrumbullake, lyente buzét me té kuq.
“Doktori nuk éshté”, ma preu shkurt. Vura
majat nga thembrat. Poshté mé priste Dirina.

I zbrita shkallét e pesé kateve me njé frymé.
Njé dité mé paré, me porosi té Nardit, ajo mé
kishte ndihmuar té mbartja né vilé sendet e

mia mé té€ domosdoshme. Tepér e ndjeshme
tashmeé, e nuhata, kjo lloj angarie nuk i pélgeu,
me té zéné vend né makiné, i kérkova té falur.
Ajo mé tha se s’kisha pérse t'i kérkoja té falur.
Gjaté rrugés deri né vilé nuk folém. Ajo mé
shkarkoi buzé trotuarit dhe u largua pa u futur
brenda.

Mbeta mbi trotuar, pérballé vilés, e ndricuar
nga njé mendim fatalist. Uné isha e
pérzgjedhur té kryeja njé puné, qé€ as
Hipopotami s’do ta kishte pranuar. Isha pjesé
e njé loje, e paracaktuar né rolin tim ende pa
ardhur né jeté. Doja, s’doja, pér qeniet e
kategorisé sime mbetej vetém ky rol kalimtar,
né periferiné e ekzistencés. Dhe u futa né vilé
me ndjesiné se po futesha né njé boté tjetér.

Ekonominé e shtépis€ e mbante plaku. Po
e quaj zoti Irfan, si ma pércaktoi protokollin.
Cdo mbrémje béja listén e sendeve qé duheshin
bleré té€ nesérmen, ushqime, zarzavate, fruta.
Heré pas here edhe sende té tjera: ilace pér
pastrimin e dyshemeve, té banjave,
detergjente, letér higjienike, letér-peceta pér
tryezé. Né pérputhje me kérkesat e mia, ai mé
jepte paraté. Uné isha e detyruar t’i paraqisja
listén e shpenzimeve. Njé€ heré né muaj shlyeja
dritat, telefonin, ujin. Njé heré né muaj mé
jepte para pér blerjen e barnave. Ai merrte
enalapril, dy kokrra né dité, njézet

miligraméshe, izoptiné, tri kokrra né dité,
tetédhjeté miligraméshe. Cdo méngjes herét,
eséll, gjysmé kokrre moduretik. Mé jepte para
edhe pér barnat e gruas. Kjo merrte adalat dhe
proponolol. Kohé mé kohé ilace pér zbutjen e
dhimbjeve té osteoporozés. Kohé mé kohé,
gjithashtu, pinte ¢caj me lule basani pér zorrén
e trashé. Ajo vuante edhe nga zorra e trashé.

Dita ime e punés fillonte né méngjes herét,
pak a shumé né kohén kur zoti Irfan duhej té
merrte eséll gjysmén e kokrrés sé moduretikut,
né orén gjashté. Né veré zgjohesha edhe mé
herét, pér té ndezur pompén e ujit. E vetmja
mundési pér té kapur ujin g€, pa pompé, né
rastin mé té miré, ngjitej deri né€ katin pérdhes.
Kurse zoti Irfan, pas gjysmés sé kokrrés sé
moduretikut, donte me cdo kusht té bénte
banjé. Kur nuk vinte ujé as né€ méngjes herét,
e kjo ndodhte shpesh, atij i prishej humori. I
ngriheshin nervat, nuk e mblidhte veten pér
téré ditén. I prishej edhe oreksi. Kéto ishin dité
té véshtira pér mua. Plaku béhej grindavec dhe
punét mé shkonin sé prapthi. Por ndodhte gé
né meéngjes herét, kur ndizja pompén, - kjo
ishte vendosur né oborr, e siguruar nga ¢do
orvatje pér ta vjedhur, - uji té€ vérshonte népér
tuba me bollék. Atéheré ngutesha t’i vija punét
pérpara. Né kohén qé, né dhomén e tij, zoti
Irfan ngrihej pér té marré moduretikun, uné
ngjitesha né sallonin e katit sipér. Larjen e
sallonit e kryeja pérpara se plaku té€ shkonte

né banjé. Atje ai vonohej gjaté, por sado té
vonohej, né orén shtaté, i pérpikté si sahat, ai
mé priste t’i coja kafené e méngjesit. Né ditét e
ftohta té dimrit, kété ia shérbeja né dhomén e
gjumit. Né ditét e ngrohta dhe né veré, né
verandén e katit sipér. Edhe atje, ashtu si né
verandén e katit poshté, kishte njé tryezé
plastmasi dhe njé numér karrigesh po prej
plastmasi. Ndryshonte vetém ngjyra. Poshté
ato ishin té bardha. Sipér, blu. Cka shprehte
parapélgimet e ndryshme té pleqve pér ngjyrat.

Pasi i shérbeja kafené zotit Irfan, ngutesha
té pastroja banjén e tij. Ishte maniak, i sémuré
pér pastrimin e banjés: e mbyllte me celés dhe
celésin e mbante veté. Atéheré zbrisja né
kuzhiné, pérgatisja njé kafe pér vete, derisa
dégjoja sinjalin e ziles elektronike. Kjo do té
thoshte se duhej té shkoja né dhomén e gruas.

Qubhej Firdus. E dija, e kisha lexuar, Firdus
ishte emri i njé poeti té vjetér persian. Ndeshja
pér heré té paré njé njeri, pér mé tepér njé
grua, qé quhej Firdus. Me té dégjuar zilen
elektronike, shkoja te dhoma e zonjés Firdus.
Ajo nuk ma keérkoi si i shoqi t’i drejtohesha
me “zonjé”, por kur flas pér té€ s’'mund ta quaj
ndryshe. E gjeja né shtrat, gjysmé té ngritur.
Ose ulur né kolltukun ku rrinte fill si ngrihe;j
nga shtrati.

Ajo nuk bénte banjé cdo méngjes. E shumta
njé heré né javé. Ndodhte edhe mé rrallé. Me
kohé banja u kthye pér té né torturé, por né

fillim ajo ishte né gjendje t’i kryente té gjitha
veprimet, pa pasur nevojé pér ndihmé. Pra,
shkonte né banjé me kémbét e veta. Pér sa
kohé géndronte atje, uné merresha me
dhomén. Hapja dritaren, rregulloja krevatin,
merrja pluhurat, laja dyshemené. Kur ajo dilte
prej andej, e pastruar dhe e krehur, i kisha
dhéné fund edhe larjes sé sallonit né katin
pérdhes. Pér dyshemeté, zonjés Firdus i
pélgente té pérdorja Lindo me aromé kivi dhe
portokalli. Pér banjat, po Lindo, me léngun dhe
etiketén ngjyré blu. Uné kujdesesha té gjeja
gjithmoné kéto lloje Lindoje, me aromé kivi dhe
portokalli pér dyshemeté, me l1€ng dhe etiketé
ngjyré blu, pér banjat.

Kafené nuk e pinte. Nuk e kishte piré gjithé
jetén. Duke gené késhtu, kur kthehej né
dhomé, e pyesja ¢’déshironte t’i pérgatisja pér
méngjes. Pas késaj pyetjeje ndodhte t’i
ngriheshin nervat kot mé kot. Nuk pérmbahej,
shfrynte me njé arrogancé qé mé irritonte. “Njé
dash té pjekur dua, mé thoshte, ma bén njé
dash té pjekur?” Kéto shpérthime mé krijonin
stres. Mirépo uné kisha kaluar népér duart e
Hipopotamit. Gjeja dicka té pérbashkét midis
zonjés Firdus dhe Hipopotamit. Dhe marr
guximin té shpreh njé mendim té fshehur.
Femrat shqiptare, té bukura a té shémtuara,
té reja apo plaka, orvaten ose jo té vetévriten
me njé nga ményrat e njohura, jané kafshé té
lodhura. Kété mund ta shohésh né méngjes,

kur zgjohen nga gjumi. E kam nga pérvoja.
Fytyrat e tyre, kur zgjohen né méngjes nga
gjumi, té béjné pér té qaré. Mé bénte pér té
garé edhe fytyra ende e bukur e zonjés Firdus.

U mésova me shpérthimet e saj, si isha
mésuar me shkelmat e Hipopotamit. Kur ajo
shfrynte pér desh té pjekur, e kuptoja, humori
i saj qe né pikén zero. Mé e pakta, s’duhej té
kishte fjetur miré. Pa e zgjatur, shkoja né
kuzhiné. Atje i pérgatisja méngjesin e
zakonshém té ditéve me humor né pikén zero:
gjalpé, recel, njé goté caj dhe buke té thekur.
Ia shérbeja né tryezén qé ndodhej né mes té
sallonit. Né ditét me humor mé té ngritur, ajo
nuk shfrynte pér desh té pjekur. Mé thoshte,
pér shembull: sikur t€ mé béje njé oméleté,
pak djathé kackavall té pjekur, té mé zieje njé
kremvice? Kéto lloj ushqgimesh nuk i bénin
miré, megjithaté ia plotésoja nepset. Zonja
Firdus ishte njé fémijé plot me nepse té vogla.

Gjaté kohés gé ajo hante méngjesin, né
periudhat me paqe, né sallonin e katit pérdhes
zbriste edhe zoti Irfan. Ky ishte casti kur ata
vendosnin ¢’duhej t'u pérgatisja pér dreké. Pasi
binin dakord, ai nxirrte njé portofol dhe mé
jepte té holla pér pazaret e dités. Uné i merrja,
i fusja né xhepin e pérparéses. Né vilé rrija e
veshur me pérparése. Jo té bardhé, si né spital.
Ngjyré vishnje, zgjedhur sipas shijeve té
plakut, e kjo mé bénte t€ dukesha mé shumé
si kameriere ose pastruese hoteli.

Né periudhat me gjendje lufte plaku nuk
zbriste. Ai dérgonte sinjalin e tij té ziles
elektrike dhe uné ngjitesha tek ai, pér paraté
e shpenzimeve té dités dhe me propozimin pér
menyné e drekés. Gjendjet e luftés, kur rrinin
pa folur dhe pa u takuar, - vetvetiu ndérprisnin
edhe ndonjé shétitje bashkérisht, deri te njé
lulishte, né njé shesh nja treqind metra larg
vilés, - plasnin pér arsye qé uné nuk i merrja
vesh. Kéto ishin periudhat mé té véshtira pér
mua. Té dy béheshin tekanjozé, nuk i hapnin
rrugé njéri-tjetrit as pér menyné e drekés apo
té darkés, dhe isha e detyruar t’u shérbeja vec
e vec, njérit lart, tjetrit poshté. Me kohé ua
mora dorén, zura té gatuaja té njéjtén meny
pér té dy, si té mé mbushej mendja. Ua mésova
edhe shijet, edhe huqet, ¢’'u bénte miré e ¢c’u
bénte keq. Ndryshoja gjéra té vogla, fjala vjen,
né pjatén e zotit Irfan nuk vendosja kastraveceg,
as djathé kackavall ose djathé té bardhé té
kripur. Kastravecét ai nuk i honepste, djathi
kackavall, thoshte, i bénte dém pér tensionin,
po ashtu dhe djathi i bardhé, i kripur. Kété té
fundit ia pérgatisja vec, ia vendosja mé paré
né njé ené me ujé pér t’i hequr kripén. Supén
dhe pjatén kryesore ia shérbeja gjithashtu me
pak kripé dhe, doemos, me pak yndyré.

Zonja Firdus nuk ia varte regjimit ushqgimor,
i pérdorte té gjitha. Gjendja e saj shéndetésore
ishte shumé mé problematike se e té shoqit,
por ajo nuk e cante kokén. Po té€ mos e detyroja

uné, as barnat nuk do t’i merrte rregullisht.
Ndryshe nga i shoqi, q¢ u bindej mjekéve, i
ndiqte me pérpikéri porosité e tyre, zonja
Firdus nuk i ¢cmonte edhe aq. “Po t’i dégjosh
ata, mé tha njé dité, mé miré shko e hape
gropén me duart e tua.”

Kohézgjatja e periudhave me gjendje lufte
ishte e paparashikueshme. Ndodhte té rrinin
pa u paré dhe pa folur edhe dy javé. Gjaté késaj
kohe, si té donte t’i ngrinte moralin vetes, zoti
Irfan luante né piano né ményré demonstrative.
Lodhej shpejt dhe dégjoja armiken e tij té
thoshte: “Ja ngordhalaqi, zuri té€ na cajé kokén”.
Pakénaqésiné e tij plaku e shprehte mé shumé
duke u larguar nga shtépia, né formé arratie.
Kéto s’ishin gjé tjetér vec ca vérdallosje aty
rrotull, e shumta deri te sheshi ku ulej né
ndonjé stol, pa iu bashkuar grupit té
pensionistéve té lagjes, qé vrisnin kohén me
letra ose domino. “Edhe nése mé hipén té leh,
mé tha njé dité, dua té€ leh vetém, jo né tufé.”
Pastaj nisnin tratativat e pajtimit, kur plaku i
ndérpriste arratité, nuk luante as né piano dhe
né katin sipér mbretéronte getésia. Askush nga
rrethi familjar nuk ndérhynte, ata ishin mésuar
me gjendjet e luftés midis pleqve. Ndérsa uné
vetém ndérmjetésoja pér shkémbim mesazhesh.
Ndonjé méngjes, njéri nga pleqté mé pyeste pér
shéndetin e tjetrit. Kjo mjaftonte pér té€ kuptuar
¢’duhej té béja: ia transmetoja partnerit dhe
ktheja pérgjigjen: keq, ose miré. Keq do té

thoshte se gjendja e luftés vazhdonte. Miré
nénkuptonte gatishmériné pér pajtim. Vetém
gatishmériné!

Pajtimi vinte mé voné, pas njé lloj rituali: njé
shkémbimi letrash. Atéheré i rashé né té pérse,
ndér shérbimet e para, plaku mé kishte kérkuar
té blija njé sasi té konsiderueshme zarfesh. Prita
mé kot t€ mé jepte ndonjé letér ta coja né posteé.
Ai nuk dérgonte letra. As merrte. Edhe zonja
Firdus nuk dérgonte letra. As merrte. Ata jepnin
e merrnin letra vetém me njéri-tjetrin, né
periudhat e gjendjes me lufté.

Zakonisht, akullin e thyente plaku. Njé
meéngjes, kur i shérbeja kafené, ai mé jepte
zarfin. Té mbyllur. Letrén duhej ta kishte
pérgatitur njé naté mé paré. Mbi zarf, me shkrim
té bukur, shénohej: “Zonjés sime Firdus, kétu
poshté”. Uné ia dorézoja marréses pasi kishte
ngréné meéngjesin. Pérgjigjja vonohej né varési
té humorit té saj. Ndodhte té vinte shpejt,
brenda dités. Ndodhte té vonohej edhe dy-tri
dité. Por kurré nuk mungonte. Ndonjé mbrémje
ajo mé thérriste né dhomén e saj, mé dorézonte
zarfin. Gjithashtu té mbyllur. Sipér, me njé
shkrim jo aq té bukur sa té bashkéshortit,
shkruhej: “Zotérisé tim Irfan, atje lart”. Uné
ngjitesha né cast, ia dorézoja marrésit dhe
largohesha. Ky, nga ana e tij, pérgjigjej qé té
nesérmen né méngjes.

Tundimi im mé i madh, pér sa kohé géndrova
né vilé, ka gené té mésoja pérmbajtjen e

letérkémbimit. Zarfet e plakut ishin gjithmoné
té ploté, té réndé. Kuptohej, ai shkruante gjaté.
Letrat e zonjés Firdus, pérkundrazi, duhej té
ishin té shkurtra, shumé té shkurtra. Dyshoja
se zarfet e saj ktheheshin bosh, aq té lehta
ishin. Shpesh nuk e frenoja kureshtjen pér té
mésuar se ¢faré i shkruanin njéri-tjetrit ata
dy pleq. Casti mé i pérshtatshém pér té shténé
né doré ndonjé letér ishte méngjesi, kur zoti
Irfan mbyllej né banjé gjaté, dhe pak mé voné,
kur edhe zonja Firdus mbyllej né banjé, po aq
gjaté. Pa sukses! Né sirtarét e komodinave té
tyre gjeja zarfe, letér té€ bardhé, stilolapsa,
sende té tjera té secilit, por kurré zarfe me letér
brenda. Njé heré kujtova se pata fat, né
komodinén e zonjés Firdus gjeta njé zarf me
shénimin: “Zonjés sime Firdus, etj.”. U gézova
kot, zarfi qe bosh. Pleqté nuk mé dhané asnjé
mundési. Letrat zhdukeshin s’di se ku dhe s’di
se si, pa 1éné gjurmé&. Mendoja se gjendjet e
luftés ata i provokonin géllimisht, pér té nisur
letérkémbimin. Njé lojé e pleqve, ndoshta pér
t’i théné njéri-tjetrit gjéra té pathéna. Njé
fantaksje! Njé trill plegérie!

Né fund té periudhave me lufté, si
shkémbenin disa letra, loja ndérpritej. Zoti
Irfan, njé méngjes, mé kérkonte t’i béja té ditur
zonjés Firdus se do té drekonte me ne, né
tryezén e sallonit té katit pérdhes. Merrej vesh,

kishin réné dakord pér vendosjen e pages. Dilja
té béja pazaret. Ata té dy ilija heré né verandén
e katit té sipérm, heré né até té katit té
poshtém. Kur kthehesha, i gjeja atje kuikisha
1éné, duke véshtruar makinat dhe kalimtarét.
Né njé pozé té ngriré. Si né ato fotografité e
dikurshme bardhezi té mesit té shekullit XIX.
Né pritje t€ shihnin ndonjé makiné té njohur,
e kjo té ndalonte pérpara vilés. E prej andej té
zbrisnin personat, né pritje té té ciléve rrinin.
Vizitorja mé e rregullt ishte vajza e ciftit. Kjo
ge njé grua rreth té pesédhjetave, me profesion
gjyqtare. E quanin Aférdita. E vetmja qé& nuk
mungonte té vinte te pleqté edhe né periudhat
me lufté. Nése ata ndodheshin né njé nga
verandat, ajo kémbéngulte té futeshin brenda.
Né gjendjet me lufté, né fillim ndalonte te dhoma
e zonjés Firdus. Uné ngutesha t’i béja njé kafe.
Kur futesha né dhomé me kafené, ajo e
ndérpriste bisedén. Pra, duhej ti lija vetém.
Gjyqtarja Aférdita nuk u mésua kurré me
praniné time né vilé. Duket, fytyra ime, sado
serioze, nuk i pélgente. Kjo é€shté njé
hamendje. Fytyra ime mund té mos luante
ndonjé rol dhe né kandarin e antipatisé ndaj
meje té zonjés gjyqtare, té€ peshonin hollési té
tjera, té cilat duhej t’i dinte. Por meqé fytyra
ime serioze, qé nuk mungon té mé shfryjé sa
heré i teket fjalén “shémtiré”, éshté armikja
ime mé e madhe, fajin dua t’ia vé asaj.
Megjithaté, kétu ka dicka kontradiktore. Dua

